
நன்னூல்




 

பட்ட நந்தன் சரித்திரக் குறிப்புக்கும், பெரிய புராணத்தில் வரும் திருநாளைப் போவார் (நந்தனார்) வரலாற்றுக் குறிப்புக்கும் பெரிதும்  வேறுபாடு உண்டு.

நந்திக் கலம்பகம் = நந்திவர்மன் என்னும் பல்லவ மன்னன் தமிழ் ஆர்வம் உடையவன். இதனால் புலவர்கள் இவனைப் போற்றினர். இதனைக் கண்டு பொறாமை கொண்ட இவன் தம்பி சித்திரமயன் இவனைக் கொல்ல ஒரு புலவனைச் சரிபடுத்தி அவனை அரம் வைத்துப் பாடிக் கொல்லக் கூறினான். அவ்வாறே புலவன் நச்சு எழுத்துக்கள் அமைய நந்திக் கலம்பகம் என்னும் இந்நூலைப் பாடி நந்திவர்மனை கேட்குமாறு செய்து அவனைக் கொலையுண்ணச் செய்தான். காலம் கி.பி. 8 ஆம் நூற்றாண்டு.

நற்றிணை = இது சங்க இலக்கியங்களாகிய எட்டுத்தொகை என்னும் பகுதியுள் ஒன்றாகும். அகப்பொருள் சுவை ததும்பிய நூல். ஆசிரியப்பாவால் ஆனது. நல் என்ற அடைமொழியே இதன் சிறப்பை அறிவிக்கும். 400 பாக்களைக் கொண்டது. பல புலவர்கள் பாடிய பாடலின் தொகை நூல் ஆகும். இதனைத் தொகுப்பித்தவன் பன்னாடு தந்த பாண்டியன் மாறன் என்பவன். இதற்கு அழகான முறையில் பின்னத்துார் நாராயணசாமி ஐயர் உரை எழுதியுள்ளார். இந்நூலின் காலம் 
கடைச்சங்க காலம்.

நன்னூல் = இது தமிழில் உள்ள இலக்கண நூல். இதில் எழுத்திலக்கணம், சொல்லிலக்கணம் ஆகிய இரண்டின் இலக்கணங்கள் தெளிவாகச் சூத்திர வடிவில் கூறப்பட்டுள்ளன. இந்நூல் பொருள், யாப்பு, அணி ஆகிய இலக்கணங்களையும் கொண்டிருக்க வேண்டும் என்பது இதன் சிறப்புப் பாயிரத்தால் அறிய வருகிறது எனறாலும், அம் மூவிலக்கணங்களைக் கூறும் சூத்திரங்களை இதுவரை கண்டிலோம். தொல்காப்பியம் பயில்வதற்கு முன் இந்நூல் பயிற்சி மிகமிக இன்றியமையாதது. இதன் ஆசிரியர் பவணந்தி முனிவர்.

		 இப்பக்கம் கடைசியாக 8 நவம்பர் 2021, 12:16 மணிக்குத் தொகுக்கப்பட்டது.

